
Thormund Johannesen
Kjak síða 18

Poli­
tikkur og 
fiskivinna

Bjarni Djurholm
Kjak síða 18

Hvar er 
botnurin í 
KvF?

Um onkur fer at døma føroyingar 
eftir tí, sum skrivað verður á 
kjaksíðum so sum Facebook, so 
verður ikki lukkuligt. Tí so kann 
skjótt staðfesast, at rasisman breið­
ir seg sum skógareldur – um vit taka 
sjónarmið hjá mongum føroyingum 
á Facebook fyri fult.

Tað var í nýggjársrøðuni, at løg­
maður nart við evnið flóttafólk. 
Hann helt fyri, at vit áttu at bjóðað 
eini 20-60 flóttafólkafamiljum til 
Føroyar fyri á tann hátt at vísa okk­
ara næstrakærleika í verki.

Løgmaður veit, hvat krevst, um 
góði vilji hansara skal fremjast 
í verki. Tí eiga vit at ganga út frá, 
at øll neyðug tiltøk og allar neyð­

ugar fyrireikingar verða gjørdar, 
um so verður, at samstarvsfelagar 
løgmans taka undir við góða tank­
anum.

Men nógvir føroyingar taka ikki 
undir við løgmanni. Nógv hava 
meiningar, sum eru so óhugnaligar, 
at mong okkara hveppast við.

Tað mest óhugnaliga í øllum 
hesum er mátin, sum flóttafólkini 
verða umrødd. Skorið verður yvir 
ein kamb, at tey við koranini í hond­
ini fara at spilla okkara samfelag. 
Fara at drepa systrar, sum nærkast 
kristnum monnum og systematiskt 
fara at niðurbróta góða kristna før­
oyska samfelagið.

Tað er óhugnaligt, at slíkt skal 

koma upp í kjalarvørrinum av røðu 
løgmans.

Okkum nýtist ikki at fara heilt 
aftur til jødajagstranina í Týsklandi 
í tríatiárunum fyri at staðfesta, at 
Holocoust ikki byrjaði við gass­
kømrum, ella at útreinsanin í Jogu­
slavia ikki byrjaði við drápum. Slíkt 
byrjar við útspilling, og fordómar 
verða skaptir. Fleiri og fleiri trína 
fram við sínum »sannleikum« um 
upplivingar av, hvussu »ónd og 
órein hesi vemmiligu fremmandu 
fólkini« eru, sum ikki síggja út sum 
vit, og sum ikki trúgva upp á sama 
gud sum vit.

Óhugnaligt. Eisini er tað óhugn­
aligt, at slíkar hugsanir eru gróðrar­

botnur undir politiskum flokkum, 
sum vit síggja í grannalondum.

Tað kann væl vera, at hjálp á 
staðnum er besta hjálp. Tað er hon 

helst oftast. Men ikki altíð. Tað 
er eisini rætt, at okkara samfelag 
ikki er fyrireikað at taka ímóti 
flóttafólki. Men tað merkir ikki, at 
vit skulu nokta øllum at koma higar 
at fáa hjálp.

Heimliga orðaskiftið er ónt, tað 
er óreint, og tað er ókristið. Men 
sum so mangan, so siga orðini 
meira um tann, sum sum sigur tey, 
enn um tann, tosað verður um.

Enn hava vit eingi flóttafólk – 
men vit hava nógvar rasistar...

rasisman á facebook

Er tað ov nógv 
kravt, at vaks­
in fólk sita við 
ábyrgd í Kring­
varpinum?

Fríggjakvøldið sóu vit dømi 
um, at starvsfólk í Kring­
varpinum ikki duga fólkasið. 
Ja – eru beinleiðis barnslig.

Eitt er, at nøkur starvsfólk 
ikki eru sína uppgávu vaksin. 
Men verri er, at tann, sum 
hevur ábyrgdina av teimum 
heldur ikki er sína uppgávu 
vaksin.

Dømi um hetta var Dagur 
og Vika fríggjakvøldið, tá 
Kringvarpið royndi at gera 
gjøldur burtur úr mammu 
løgmans, sum tey hvødu 
funnið á einum røktarheimi.

Tað hevði klætt Dia Mid­
jord at komið við eini al­
mennari umbering fyri inn­
slagið. Tað er hann, sum eigur 
at tryggja, at vaksið fólk er 
á vakt í Kringvarpinum, so 
slíkar barnalótir ikki koma 
fyri.

Krinvarpið er ikki eitt 

spælipláss, har óbúgvin fólk 
skulu sleppa at spæla sær og 
speireka fólk, sum teimum 
lystir eiftir – fyri at dyrka 
onkran partapolitiskan vinn­
ing, ella fyri – sum í hesum 
føri – at vinna løgmanni 
neisur.

Vit taka undir við fyrr­
verandi tíðindaleiðaranum 
í Kringvarpinum, Øssuri 
Winthereig, sum á Facebook 
fanst at hesum. Hann vísti á 
leiðreglurnar um góðan fjøl­
miðlasið, sum øll tíðindafólk 
eiga at kenna.

– Hjá einum góðum journ­
alisti áttu minst fimm fjøl­
miðlasiða-lampur at blaktrað, 
tá hann fór inn á eitt røktar­

heim at spyrja onkran tilvild­
arligan. Og fimm afturat, tá 
hann hitti mammu løgmann, 
skrivar Øssur Winthereig. 

Journalisturin dugdi 
heldur ikki hesaferð góðan 
fjølmiðlasið. Men tað dugdi 
redaktørurin heldur ikki. Og 
tað dugri stjórin heldur ikki, 
um hann ikki kemur við eini 
treytaleysari umbering til 
mammu løgmans.

– Men vælsignaðu tit, sum 
sita í nýggja Kringvarpsstýr­
inum. Syrgið fyri, at onkur 
vaksin fólk altíð eru á vakt í 
Kringvarpinum, so vit sleppa 
undan hasum barnsliga fjasi­
num, sum tey eru farin at 
fylla í tíðindasendingarnar!

Burdu havt vaksin fólk á 
vakt í Kringvarpinum

Vit eru komin inn í valárið. 
Tað er ein óbendiligur veru­
leiki, tí í seinasta lagið 29. 
oktober skulu vit gera av, 
hvør skal hava møguleikan 
at stjórna okkara landi 
næstu fyri árini.

Tað merkir, at tey 39, ið 
hava sæti á tingi nú – 33 eru 
vald og seks eru varafólk 
fyri tey seks løgtingsfólkini, 
sum eru í landsstýrinum – 
nú skulu hvessa pennin.

Tað sæst longu, hvør ið 
ætlar sær at vinna sær ein 
tingsess. Ein teirra er bý­
ráðslimurin hjá Sambands­
flokkinum í Havn, Annfinn 
Brekkstein á Velbastað.

Skjútsið hjá honum er 
sjúkrahúsverkið. 

Í lesarabrævi 
vísir hann 
á, at vit eiga 

at ratio­
n a l i s e r a 
– og seta 

trygdina 
í há­

sæti heldur enn at skapa 
arbeiðspláss í Klaksvík og 
á Tvøroyri. Og tað merkir, 
at vit skulu hava eitt 
sjúkrahús í Havn.

Hesum er floksfelagi 
hansara, Jóna Mortensen, 
sum er ein teirra seks, ið 
heldur tingssir heitar fyri 
landsstýrisfólk, ikki. Hon 
heldur, at vit sjálvandi skulu 
varðveita sjúkrahúsini á 
bygd, tí tey eru trygdin hjá 
borgarunum har.

Á Facebook eru eisini 
fleiri fólk farin at markera 
seg. Har síggjast oftari fólk, 
sum fyrri hava sitið á tingi, 
men sum ikki vórðu aftur­
vald. Og har síggjast eisini 
aðrir almennir persónar 
hava meiningar um alt mill­
um himmal og jørð.

– Jú, valið nærkast. Og 
vit á síðu 2 fara út frá kjak­
inum næstu tíðina at gita 
okkum til fleiri onnur, sum 
eisini ætla sær á 
ting.

Annfinn skal ikki 
veljast í Klaksvík

Endin kann vera, at innari 
svínhundurin etur okkum øll


